
   Сирень шăрши чуна уçăлтарать.

Çут хурт çути йăлтăртатать сад сĕмĕнче.

Çак вăхăтра ĕç шухăшĕ тарать,

чеченлĕх, çепĕçлĕх выртать чĕре çинче.



Чун шухăшĕ вĕçсе çӳрет çӳлте.

Сăваплăх туйăмĕ сăвап пекех таса.

Эп вăрттăн тарăнăшсене çитеп,

чĕр çутçанталăка савса та мухтаса.



Йăл! çутăлчĕ ак çăлтăр тӳпере.

Ман çăлтăр! Курăн, ан пытан эс çĕрĕпе!

Ах, çак ытарайми илем пире

асамлă эмел пек — чуна та чĕрене.



Хальччен курман пуль эп кун пек çутта:

пĕр тухатать сенкер хĕмпе, пĕр илĕртет,

çĕн вăй-хăват манра вăл çуратать —

кун пек чухне Турра, Турра курать этем...

  